
ВОВЕД 
 

I. ОЦЕНА НА СОСТОЈБИТЕ ВО ОБЛАСТА ШТО ТРЕБА ДА СЕ УРЕДИ СО 
ЗАКОНОТ И ПРИЧИНИ ЗА ДОНЕСУВАЊЕ НА ЗАКОНОТ 

Со Законот за обезбедување на средства за финансирање на Програмата за изградба на 
железничката пруга Куманово-Бељаковце-Крива Паланка – Деве Баир (граница со 
Република Бугарија) во 1994, 1995 и 1996 година („Службен вецсник на Република 
Македонија“ бр. 70/1994) се обезбедуваа средства во денарска против-вредност од 120 
милиони американски долари пресметани по курсот на Народна Банка на Република 
Македонија, а за финансирање на изградбата на железничката пруга Куманово-Бељаковце-
Крива Паланака –Дева Баир (граница со Република Бугарија). 

Средствата предвидени со овој Закон се користени за извршување на Програма за 
изградба на оваа железничка пруга која е составен дел на Законот, а истите се 
обезбедуваа од Буџетот на Република Македонија. Програмата опфаќала изградба на 
долен и горен строј, станични објекти, постројки и инсталации, сигнално-сигурносни и 
телекомуникациони постројки и други непредвидени работи. Исто така со Законот е 
предвидено дека правата и должностите на инвеститорот за извршување на Програмата ги 
вршело тогашното ЈП ЖТП-Скопје, односно неговата организациона единица –Сектор за 
изградба на железничка пруга, односно неговите следбеници, а со поделбата извршена во 
20007 година: Јавното претпријатие за железничка инфраструктура Македонски 
Железници-Скопје, согласно Планот за поделба на капиталот, средствата, правата, 
обврските и вработените на ЈП „Македонски Железници“-Ц.О.-Скопје („Службен весник на 
Република Македонија“ бр. 58/07)  

Проектот за железничкото поврзување помеѓу Република Македонија и Република Бугарија 
отпочнал по стапување во сила на гореспоментиот закон во 1994. Во тој период биле 
склучени договори меѓу ЈП МЖ Инфраструктура – Скопје, како инвеститор и следните 
фирми како изведувачи на работите за различни секции и различни градежни позиции: 
Ремонт на пруги АД-Скопје (за делницата од Куманово до Бељаковце), ДГ Бетон АД-Скопје, 
АДГ Маврово -Скопје, ГД Гранит АД-Скопје и АДГ Пелагонија-Скопје (за делницата од 
Бељаковце до Крива Паланка), со кои фирмите биле обврзани да ги изработат основната 
техничка документација и да ги изведуваат градежните работи.  

Почнувајќи од 1994 до 2004 година, со средства од Буџетот на Република Македонија се 
започнати активности (изработка на инвестиционо-техничка документација и градежни  
работи) на првите две делници, односно Куманово- Бељаковце и Бељаковце - Крива 
Паланка. Поради прекин во финансирањето (обезбедување на средствата од Буџетот), 
градежните активности се прекинати, а постојните Договори и Анекс кон договорите со 5-те 
градежни фирми Ремонт на пруги АД-Скопје, ДГ Бетон АД-Скопје, АДГ Маврово -Скопје, ГД 
Гранит АД-Скопје и АДГ Пелагонија-Скопје не биле завршени, ниту пак договорите 
раскинати.  

До сега ЈП МЖ Инфраструктура –Скопје пристапи кон вонсудско раскинување на 
договорите и досега успешно се раскинати договорите со Ремонт на пруги АД-Скопје 
(15.03.2010), АДГ Маврово –Скопје (09.08.2010) и ГД Гранит АД-Скопје (15.11.2011).  



 

 

 

Од причина што Владата на Република Македонија ја започна постапката за обезбедување 
на финснсики средства за доизградба на источниот дел од Коридорот 8, по пат на кредитно 
задолжување од страна на меѓународните финансиски институции, предуслов е за идните 
кредитни задолжувања, договорите и анекс кон договорите кој ЈП МЖ Инфраструктура, 
односно претхониците на ова Јавно претпријате  да ги престане со изведувачите ДГ Бетон 
АД – Скопје и АДГ Пелагонија-Скопје, односно нивните претходници. 

 
II. ЦЕЛИ, НАЧЕЛА И ОСНОВНИ РЕШЕНИЈА 

Предлог на Законот предвидува престанување на важењето на Законот за 
обезбедување на средства за финансирање на Програмата за изградба на железничката 
пруга Куманово-Бељаковце-Крива Паланка – Деве Баир (граница со Република Бугарија ) 
во 1994,1995 и 1996 година („Службен вецсник на Република Македонија“ бр. 70/1994). 
 
III. ОЦЕНА НА ФИНАНСИСКИТЕ ПОСЛЕДИЦИ ОД ПРЕДЛОГОТ НА ЗАКОН ВРЗ БУЏЕТОТ 
И ДРУГИТЕ ЈАВНИ ФИНАНСИСКИ СРЕДСТВА 

За спроведување на овој закон не се потребни дополнителни финансиски средства 
од Буџетот на Република Македонија. 
   
 
IV. ПРОЦЕНА НА ФИНАНСИСКИТЕ СРЕДСТВА ПОТРЕБНИ ЗА СПРОВЕДУВАЊЕ НА 
ЗАКОНОТ, НАЧИН НА НИВНО ОБЕЗБЕДУВАЊЕ, ПОДАТОЦИ ЗА ТОА ДАЛИ 
СПРОВЕДУВАЊЕТО НА ЗАКОНОТ ПОВЛЕКУВА МАТЕРИЈАЛНИ ОБВРСКИ ЗА 
ОДДЕЛНИ СУБЈЕКТИ 

Предложените решенија во законот нема да предизвика финансиски имликации врз 
буџетот на Република Македонија. 
 
V. СКРАТЕНА ПОСТАПКА ЗА ДОНЕСУВАЊЕ НА ЗАКОН 

Со оглед на тоа дека не е во прашање сложен и обемен закон се предлага 
престанок на важење на Законот за обезбедување на средства за финансирање на 
Програмата за изградба на железничката пруга Куманово-Бељаковце-Крива Паланка – 
Деве Баир (граница со Република Бугарија ) во 1994,1995 и 1996 година („Службен вецсник 
на Република Македонија“ бр. 70/1994) соглано член 170 од Деловникот за работа на 
Собранието на Република Македонија („Службен весник на Република Македонија“ бр. 
91/20118 и 119/2010) да биде донесен по скратена постапка.  

 
 
 
 
 
 
 
 
 
 
 
 
 
 
 



 

 
 

ПРЕДЛОГ НА ЗАКОН 
ЗА ПРЕСТАНУВАЊЕ НА ВАЖЕЊЕТО НА ЗАКОНОТ ЗА ОБЕЗБЕДУВАЊЕ НА 

СРЕДСТВА ЗА ФИНАНСИРАЊЕ НА ПРОГРАМАТА ЗА ИЗГРАДБА НА 
ЖЕЛЕЗНИЧКАТА ПРУГА КУМАНОВО-БЕЉАКОВЦЕ-КРИВА ПАЛАНКА –ДЕВЕ БАИР 

(ГРАНИЦА СО РЕПУБЛИКА БУГАРИЈА ) ВО 1994,1995 И 1996 ГОДИНА 
 

Член 1 
Со овој закон престанува да важи Законот за обезбедување на средства за 

финансирање на програмата за изградба на железничката пруга Куманово-
Бељаковце-Крива Паланка –Деве Баир (граница со Република Бугарија ) во 
1994,1995 и 1996 година („Службен весник на Република Македонија“ бр. 70/1994). 
 

Член 2 
Договорите и Анекс кон Договорите кои од страна на Јавното претпријатие за 

железничка инфраструктура Македонски Железници Инфраструктура –Скопје, 
односно неговите претходници, како инвеститори за реализација на Програмата за 
изградба на железничката пруга Куманово-Бељаковце-Крива Паланака-Дева Баир 
(граница со Република Бугарија) во 1994, 1995 и 1996 година предвидена согласно 
Законот за обезбедување на средствата за финансирање на програмата за 
изградба на железничката пруга Куманово-Бељаковце-Крива Паланака-Дева Баир 
(граница со Република Бугарија) во 1994, 1995 и 1996 година се склучени со правни 
лица-изведувачи престануваат да важат со денот на влегување на сила на овој 
закон.   

Член 3 
Отписот на побарувањата и обврските кои произлегуваат од престанувањето 

на важење на договорите и анекс кон договорите од член 2 од овој закон нема да 
имаат даночни импликации.  

Член 4 
Правните лица-изведувачи со кои Јавното претпријатие за железничка 

инфраструктура Македонски Железници Инфраструктура – Скопје, односно 
неговите претходници ги имаат склучено договорите од член 2 на овој закон се 
должни да ја достават до Јавното претпријатие за железничка инфраструктура 
Македонски Железници Инфраструктура – Скопје целокупната техничка 
документација изработена согласно договорите од член 2 на овој закон како и 
преостанатите градежни матерјали кои им се дадени за изградба на пругата, во рок 
од 30 дена од денот на влегување во сила на овој закон.  
 

Член 5 
Овој закон влегува во сила осмиот ден од денот на објавувањето во 

„Службен весник на Република Македонија“.  
 

 
 
 
 
 
 
 
 



 

 
 

ОБРАЗЛОЖЕНИЕ НА ПРЕДЛОГОТ НА ЗАКОНОТ 

I. ОБЈАСНУВАЊЕ НА СОДРЖИНАТА НА ОДРЕДБИТЕ НА ПРЕДЛОГOТ НА 
ЗАКОНОТ 

Со членот 1 и 2 од Предлог на Законот за престанување на важењето на Законот за 
обезбедување на средства за финансирање на Програмата за изградба на железничката 
пруга Куманово-Бељаковце-Крива Паланка –Деве Баир (граница со Република Бугарија) во 
1994,1995 и 1996 година се пропишуваат одредби со кои престанува важењето на 
договорите и анексите кон договорите склучени  меѓу ЈП МЖ Инфраструктура – Скопје, 
односно неговите претходници како инвеститор и следните фирми како изведувачи на 
работите за различни секции и различни градежни позиции: ДГ Бетон АД-Скопје и АДГ 
Пелагонија-Скопје, односно нивните претходници, со кои фирмите биле обврзани да ги 
изработат основната техничка документација и да ги изведуваат градежните работи,а 
согласно Програмата за изградба на железничката пруга. 

Со членот 3 од предлог текстот на Законоте е пропишано дека отписот на побарувањата и 
обврските кои произлегуваат од престанувањето на важење на договорите и анекс кон 
договорите нема да имаат даночни импликации. 

Со членот 4 од од предлог текстот на Законот е пропишано дека Јавното претпријатие за 
железничка инфраструктура Македонски Железници Инфраструктура –Скопје со денот на 
влегување во сила на овој закон ја превзема целокупната техничка документација која е 
изработена од страна на фирмите Ремонт на пруги АД-Скопје, ДГ Бетон АД-Скопје, АДГ 
Маврово -Скопје, ГД Гранит АД-Скопје и АДГ Пелагонија-Скопје. 

II. МЕЃУСЕБНА ПОВРЗАНОСТ НА РЕШЕНИЈАТА СОДРЖАНИ ВО ПРЕДЛОЖЕНИТЕ 
РЕШЕНИЈА 

Предложеното решение содржи одредби за престанување на одредбите од Законот за 
обезбување на средства за финансирање на Програмата за изградба на железничката 
пруга Куманово-Бељаковце-Крива Паланка –Деве Баир (граница со Република Бугарија) во 
1994,1995 и 1996 година поради потребата од започнување на преговори со меѓународните 
финансиски институции (Европската Бнака за обнова и развој, Европската Инвестициона 
Банка како и предпристапните фондови на Европската Унија) за обезбедување на финсиски 
средства и распишување на тендери за избор на фирми кои ќе изработат преостанатиот 
дел од инвестиционо-техничката докуметација како и градежни фирми кој ќе бидат 
ангажирани по пат на меѓународни тендери за изведба на градбата на оваа делница од 
Коридорот 8.  

III. ПОСЛЕДИЦИ ШТО ЌЕ ПРОИЗЛЕЗАТ ОД ПРЕДЛОЖЕНИТЕ РЕШЕНИЈА 

Нема.  

IV. ПРИЧИНИ ЗА ПРЕДЛАГАЊЕ НА ОДРЕДБИ КОИ ИМААТ ПОВРАТНО ДЕЈСТВО 

Предлог на Законот за престанување на важењето на Законот за обезбедување на 
средства за финансирање на Програмата за изградба на железничката пруга Куманово-
Бељаковце-Крива Паланка –Деве Баир (граница со Република Бугарија) во 1994,1995 и 
1996 година не прдевидува одредби со повратно дејство.  


